
АГЕНЦИЈА ЗА ЦИВИЛНО ВОЗДУХОПЛОВСТВО 

3842. 

Врз основа на член 7-в став (2), член 33 став (1), член 42, член 43 став (1) и член 93 став (4) од Законот за воз-

духопловство („Службен весник на Република Македонија” бр. 14/06, 24/07, 103/08, 67/10, 24/12, 80/12, 155/12, 

42/14, 97/15, 152/15, 27/16, 31/16, 64/18 и „Службен весник на Република Северна Македонија” бр. 220/19), а во 

врска со член 3 од Мултилатералната спогодба меѓу Европската заедница и нејзините земји членки, Република 

Албанија, Босна и Херцеговина, Република Бугарија, Република Хрватска, Република Македонија, Република 

Исланд, Република Црна Гора, Кралството Норвешка, Романија, Република Србија и Мисијата на Обединетите на-

ции за привремена администрација на Косово за основање на Европска заедничка воздухопловна област ратифи-

кувана со Законот за ратификација на Мултилатералната спогодба („Службен весник на Република Македонија“ 

бр. 27/07, 98/09 и “Службен весник на Република Северна Македонија” бр. 259/19), директорот на Агенцијата за 

цивилно воздухопловство донесе 

 

П Р А В И Л Н И К 

ЗА ЛЕТАЧКИ ОПЕРАЦИИ 

 

Член 1 

Со овој правилник се пропишува начинот на вршење летачки операции односно јавен воздушен превоз, неко-

мерцијални летачки операции и специјализирани услуги со воздухоплов, како и посебните услови во однос на 

потребниот персонал, воздухопловите, опремата и другите посебни услови неопходни за безбедно и уредно рабо-

тење при вршење на летачки операции со авиони и хеликоптери, формата, содржината, постапката за издавање, 

промена и евиденција на уверение за работа (Operating License), уверение за исполнување на безбедносните усло-

ви за вршење на јавен воздушен превоз (Air Operator Certificate - AOC) и овластување за високо ризични комерци-

јални специјализирани услуги со воздухоплов, како и критериуми и постапка на одобрување на договори за закуп, 

односно лизинг на воздухоплови. 

 

Член 2 

Условите за стекнување на уверение за работа (Operating License) се утврдени во Глава II на Регулативата (ЕЗ) 

бр.1008/2008 на Европскиот парламент и на Советот од 24 септември 2008 година за заедничките правила за 

вршење на воздушен сообраќај во Заедницата, изменета и дополнета со ЕУ Регулативата бр. 2018/1139 и ЕУ Регу-

лативата бр. 2019/2 (во понатамошниот текст: ЕУ Регулатива 1008/2008), која е дадена во Прилог 1 кој е составен 

дел на овој правилник. 

 

Член 3 

(1) Начинот на вршење на јавен воздушен превоз, некомерцијални летачки операции и специјализирани услуги 

со воздухоплов, како и посебните услови во однос на потребниот персонал, воздухопловите, опремата и другите 

посебни услови неопходни за безбедно и уредно работење при вршење на летачки операции со авиони и хеликоп-

тери, како и условите за стекнување на уверението за исполнување на безбедносните услови за вршење на јавен 

воздушен превоз (Air Operator Certificate-АОC) и другите специфични овластувања поврзани со ова уверение се 

утврдени во Регулативата (ЕУ) бр. 2018/1139 на Европскиот парламент и на Советот од 4 јули 2018 година, за за-

еднички правила во областа на цивилно воздухопловство и за основање на Агенција на Европската унија за без-

бедност на воздухопловството и за изменување и дополнување на Регулативата (ЕЗ) бр. 2111/2005, Регулативата 

(ЕЗ) бр. 1008/2008, Регулативата (ЕУ) бр. 996/2010, Регулативата (ЕУ) бр. 376/2014 и Директивата 2014/30/ЕУ и 

Директивата 2014/53/ЕУ на Европскиот парламент и на Советот и за укинување на Регулативата (ЕЗ) бр. 552/2004 

и Регулативата (ЕЗ) бр. 216/2008 на Европскиот парламент и на Советот и Регулативата (ЕЕЗ) бр. 3922/91 на Сове-

тот (во понатамошниот текст: ЕУ Регулатива 2018/1139) која е дадена во Прилогот на Правилникот за заеднички-

те основни правила за дејностите во цивилното воздухопловство и Регулативата (ЕУ) бр. 965/2012 на Комисијата 

од 5 октомври 2012 година за утврдување на техничките услови и административните постапки во врска со воз-

душните операции во согласност со Регулатива (ЕЗ) бр. 216/2008 на Европскиот Парламент и на Советот, измене-

та и дополнета со ЕУ Регулативата бр. 800/2013, ЕУ Регулативата бр. 71/2014, ЕУ Регулативата бр. 83/2014, ЕУ 

Регулативата бр. 379/2014, ЕУ Регулативата бр. 2015/140, ЕУ Регулативата бр. 2015/640 изменета со ЕУ Регулати-

вата бр. 2019/133, ЕУ Регулативата бр.  2015/1329, ЕУ Регулативата бр. 2015/2338, ЕУ Регулативата бр. 2016/1199, 

ЕУ Регулативата бр.  2017/363, ЕУ Регулативата бр. 2018/394, ЕУ Регулативата бр. 2018/1042 изменета со ЕУ Ре-

гулативата бр. 2020/745, ЕУ Регулативата бр. 2018/1975, ЕУ Регулативата бр. 2019/1384 и ЕУ Регулативата бр. 

2019/1387 изменета со ЕУ Регулативата бр. 2020/1176 (во понатамошниот текст: ЕУ Регулатива 965/2012) кои се 

дадени во Прилог 2 кој е составен дел на овој правилник. 

(2) Дополнителните посебни услови во однос на потребната опрема за воздухоплов неопходна за безбедно 

вршење на летачки операции се пропишани во Регулативата за спроведување (ЕУ) бр. 1332/2011 на Комисијата од 

16 декември 2011 година за утврдување на заеднички услови за користење на воздушниот простор и оперативни 

процедури за избегнување на судир во воздух, изменета и дополнета со ЕУ Регулативата 2016/583 (во понатамош-

ниот текст: ЕУ Регулатива 1332/2011) кои се дадени во Прилог 3 кој е составен дел на овој правилник. 

(3) Начинот на вршење на јавен воздушен превоз, некомерцијални летачки операции и специјализирани услуги 

со воздухоплов, како и посебните услови во однос на потребниот персонал, воздухопловите, опремата и другите 

посебни услови неопходни за безбедно и уредно работење при вршење на летачки операции со Анекс I воздухоп-

лови од ЕУ Регулативата 2018/1139 (во понатамошниот текст: Анекс I воздухоплови) кои не спаѓаат во категорија 

ултралесни летала(микролесните) и моторизирани крила согласно Правилникот за начинот и правилата на летање 

со ултралесните летала(микролесните) и моторизираните крила се дадени во Прилог 4 кој е составен дел на овој 

правилник.  

Член 4 

Критериумите и постапката на одобрување на договори за закуп, односно лизинг на воздухоплови се утврдени 

во ЕУ Регулативата 1008/2008 и ЕУ Регулативата 965/2012 дадени во Прилозите 1 и 2 на овој правилник. 

 

Член 5 

Начинот на вршење на јавен воздушен превоз како и посебните услови во однос на потребниот персонал, воз-

духопловите, опремата и другите посебни услови неопходни за безбедно и уредно работење на авиопревозници од 

трети земји се утврдени во Регулативата (ЕУ) бр.452/2014 на Комисијата од 29 април 2014 година за утврдување 

на технички барања и административни процедури кои се однесуваат на операциите за летање на оператори од 

трети земји согласно Регулатива (ЕЗ) бр. 216/2008 на Европскиот парламент и на Советот, изменета и дополнета 

со ЕУ Регулативата 2016/1158 (во понатамошниот текст: ЕУ Регулатива 452/2014) кои се дадени во Прилог 5 кој е 

составен дел на овој правилник. 

 

Член 6 

(1) При примената на ЕУ Регулативата 965/2012 дадена во Прилог 2 на овој правилник како препорачана прак-

тика се користат решенијата пропишани во: 

1) Одлуката бр. 2014/019/R на извршниот директор на EASA од 24.04.2014 година која содржи Упатства за 

примена (Guidance Material) на ЕУ Регулативата 965/2012,  

2) Одлуката бр. 2012/015/R на извршниот директор на EASA од 24.10.2012 година која ги содржи Прифатливи-

те начини на усогласување (Acceptable Means of Compliance - AMC) и Упатства за примена (Guidance Material) за 

Part DEF,  

3) Одлуката бр. 2014/025/R на извршниот директор на EASA од 28.07.2014 година која ги содржи Прифатливи-

те начини на усогласување (Acceptable Means of Compliance - AMC) и Упатства за примена (Guidance Material) за 

Part ARO,   

 4) Одлуката бр. 2014/017/R на извршниот директор на EASA од 24.04.2014 година која ги содржи Прифатли-

вите начини на усогласување (Acceptable Means of Compliance - AMC) и Упатства за примена (Guidance Material) 

за Part ORO, 

5) Одлуката бр. 2014/015/R на извршниот директор на EASA од 24.04.2014 година која ги содржи Прифатливи-

те начини на усогласување (Acceptable Means of Compliance - AMC) и Упатства за примена (Guidance Material) 

Part CAT, 

 6) Одлуката бр. 2012/019/R на извршниот директор на EASA од 24.10.2012 година која ги содржи Прифатли-

вите начини на усогласување (Acceptable Means of Compliance - AMC) и Упатства за примена (Guidance Material) 

Part SPA, 

7) Одлуката бр. 2013/021/R на извршниот директор на EASA од 23.08.2013 година која ги содржи Прифатливи-

те начини на усогласување (Acceptable Means of Compliance - AMC) и Упатства за примена (Guidance Material) 

Part NCC, 

8) Одлуката бр. 2014/016/R на извршниот директор на EASA од 24.04.2014 година која ги содржи Прифатливи-

те начини на усогласување (Acceptable Means of Compliance - AMC) и Упатства за примена (Guidance Material) 

Part NCO, 

9) Одлуката бр. 2014/018/R на извршниот директор на EASA од 24.04.2014 година која ги содржи Прифатливи-

те начини на усогласување (Acceptable Means of Compliance - AMC) и Упатства за примена (Guidance Material) 

Part SPO, 

10) Одлуката бр. 2018/006/R на извршниот директор на EASA од 03.05.2018 година за Уред за симулирање на 

лет на авион ‘CS-FSTD(A), 

11) Одлуката бр. 2012/011/R на извршниот директор на EASA од 26.06.2012 година за Уред за симулирање на 

лет на хеликоптер - CS-FSTD(H) и 

12) Одлуката бр. 2014/002/R на извршниот директор на EASA од 31.01.2014 година која ги содржи Прифатли-

вите начини на усогласување (Acceptable Means of Compliance - AMC) и Упатства за примена (Guidance Material) 

за Анекс III (Part ORO) - ‘CS-FTL.1   

вклучувајќи ги и сите нивни измени и дополнувања кои се објавени на интернет страната на EASA, кои се при-

фаќаат и директно се применуваат. 

(2) При примената на ЕУ Регулативата 452/2014 дадена во Прилог 5 на овој правилник како препорачана прак-

тика се користат решенијата пропишани согласно Одлуката бр. 2014/023/R на извршниот директор на EASA од 

06.05.2014 година која ги содржи Прифатливите начини на усогласување (Acceptable Means of Compliance - AMC) 

и Упатствата за примена (Guidance Material) Part TCO вклучувајќи ги и сите нивни измени и дополнувања кои се 

објавени на интернет страната на EASA, кои се прифаќаат и директно се применуваат. 

 

Член 7 

(1) При спроведување на одредбите на овој правилник одделни изрази го имаат следното значење:  

-  “EASA(European Union Aviation Safety Agency)” е Агенција за безбедност во воздухопловството на Европ-

ската унија; 

- Национална воздухопловна власт, надлежен орган, надлежен орган на земјите членки се толкуваат, ако е при-

менливо, како Агенција за цивилно воздухопловство (во понатамошниот текст: Агенцијата) 

(2) Поимите "Заедница (Community)", "Право на заедницата (Community Right)", "Договор за воспоставување 

на Европската заедница (Treaty establishing the European Community)", "Службен весник на Европската унија 

(Official Journal of the European Union)", "земја–членка (Member State)" употребени во ЕУ Регулативата 1008/2008, 

ЕУ Регулативата 2018/1139, ЕУ Регулативата  965/2012, ЕУ Регулативата  1332/2011 и ЕУ Регулативата 452/2014 

се читаат согласно точките 2 и 3 од Анексот II на Мултилатералната спогодба меѓу Европската заедница и нејзи-

ните земји членки, Република Албанија, Босна и Херцеговина, Република Бугарија, Република Хрватска, Републи-

ка Македонија, Република Исланд, Република Црна Гора, Кралството Норвешка, Романија, Република Србија и 

Мисијата на Обединетите нации за привремена администрација на Косово за основање на Европската заедничка 

воздухопловна област ратификувана со Законот за ратификација на Мултилатералната спогодба. 

(3) Другите поими при спроведување на овој правилник ќе го имаат значењето утврдено во ЕУ Регулативата 

бр. 1008/2008, ЕУ Регулативата бр. 2018/1139, ЕУ Регулативата бр. 965/2012, ЕУ Регулативата бр.  1332/2011 и ЕУ 

Регулативата бр. 452/2014, освен ако поинаку не е пропишано во ставовите (1) и (2) на овој член. 

 

Член 8 

(1) За стекнување на уверение за работа (Operating License), уверение за исполнување на безбедносните услови 

за вршење на јавен воздушен превоз (Air Operator Certificate-АОC) и овластувањето за високо ризични комерци-

јални специјализирани услуги со воздухоплов се поднесува барање до Агенцијата со доказ за платена администра-

тивна такса, доказ за платен надоместок согласно Тарифникот на Агенцијата и докази за исполнување на условите 

од ЕУ Регулативата 1008/2008 и ЕУ Регулативата 965/2012 или од Прилогот 4 на овој правилник доколку се рабо-

ти за стекнување на овластувањето за високо ризични комерцијални специјализирани услуги со Анекс I воздухоп-

лови. 

 (2) Формата и содржината на уверението за работа (Operating License) се дадени во Прилог 1 на овој правилник.  

 (3) Формата, содржината, постапката за издавање и промена и евиденцијата на уверението за исполнување на 

безбедносните услови за вршење на јавен воздушен превоз (Air Operator Certificate-АОC) и другите специфични 

овластувања поврзани со ова уверение како и овластувањето за високо ризични комерцијални специјализирани 

услуги со воздухоплов, се утврдени во ЕУ Регулативата 965/2012 дадена во Прилог 2 на овој правилник и во При-

фатливите начини на усогласување (Acceptable Means of Compliance - AMC) и Упатства за примена (Guidance 

Material) за Part ARO дадени во Одлуката бр. 2014/025/R на извршниот директор на EASA. 

(4) На постапката за издавање, промена и евиденција на уверението за работа (Operating License),  уверението 

за исполнување на безбедносните услови за вршење на јавен воздушен превоз (Air Operator Certificate-АОC) и 

другите специфични овластувања поврзани со овие уверенија, како и овластувањето за високо ризични комерци-

јални специјализирани услуги со воздухоплов, супсидијарно се применуваат одредбите од Законот за општата уп-

равна постапка доколку не е поинаку утврдено со ЕУ Регулативата 1008/2008 и ЕУ Регулативата 965/2012 и со 

Прилогот 4 на овој правилник.   

(5) По исклучок од став (4) на овој член во постапките кои се предвидени со овој правилник странките може да 

доставуваат докази за исполнетост на пропишаните услови и на англиски јазик. 

(6) По исклучок од став (4) на овој член управните постапки за издавање или промена на уверението за работа 

(Operating License) и уверението за исполнување на безбедносните услови за вршење на јавен воздушен превоз 

(Air Operator Certificate - AOC) се завршуваат во рок од 90 дена, од денот на нивното поведување. 

(7) Рокот од став (6) на овој член започнува да тече од денот на комплетно поднесена документација за соод-

ветното барање. 

Член 9 

(1) Уверението за работа (Operating License) и уверението за исполнување на безбедносни услови за вршење на 

јавен воздушен превоз (Аir Operation Certificate-АОC) издадени согласно Правилникот за начинот на вршење на 

јавен воздушен превоз како и посебните услови во однос на потребниот персонал, воздухопловите, опремата и 

другите посебни услови неопходни за безбедно и уредно работење ќе важат до 31 декември 2021 година, по што 

ќе се  заменат со уверенија согласно условите предвидени со овој правилник. 

(2) Постапките за издавање на уверенијата од став (1) на овој член кои отпочнале пред денот на отпочнување 

на примената на овој правилник ќе се завршат согласно прописите кои биле во сила на денот на поднесување на 

барањето за нивно издавање.  

 

Член 10 

(1) Одредбите од членот 1 точките 1 и 3 на ЕУ Регулативата 2018/1042, дадена во Прилог 2 на овој правилник 

ќе отпочнат да се применуваат од 14 февруари 2021 година. 

(2) Одредбите од Анексот, точка (4) потточките (в), (г), (д), (ѓ), (е), (л) и (н) на ЕУ Регулативата  2019/1387, да-

дена во Прилог 2 на овој правилник ќе отпочнат да се применуваат од 12 август 2021 година. 

(3) Одредбите од членот 3 на овој правилник во однос на некомерцијални летачки операции и специјализира-

ните услуги со воздухоплов ќе отпочнат да се применуваат од 1 април 2021 година. 

(4) Одредбите од членот 5 на овој правилник ќе отпочнат да се применуваат од денот на пристапувањето на 

Република Северна Македонија во Европската Унија. 

 

Член 11 

Со денот на отпочнувањето на примената на овој правилник престануваат да важат Правилникот за начинот на 

вршење на јавен воздушен превоз како и посебните услови во однос на потребниот персонал, воздухопловите, оп-

ремата и другите посебни услови неопходни за безбедно и уредно работење, формата, содржината начинот на из-

давање, промена и евиденција на уверенијата за работа и за исполнување на безбедносните услови за вршење на 

јавен воздушен превоз, критериумите и постапката за одобрување на договори за закуп, односно лизинг на возду-

хоплови (“Службен весник на Република Северна Македонија“ бр. 185/19), Правилникот за начинот на вршење на 

специјализирани услуги со воздухоплов и посебните услови во однос на воздухопловите, опремата и другите по-

себни услови неопходни за безбедно и уредно работење („Службен весник на Република Македонија“ бр. 159/07, 

122/13, 121/15, 68/18 и „Службен весник на Република Северна Македонија“ бр. 113/19), Правилникот за начинот 

на вршење на превоз за сопствени потреби, како и посебните услови во однос на воздухопловите, опремата и дру-

гите посебни услови неопходни за безбедно и уредно работење („Службен весник на Република Македонија“ бр. 

90/09, 49/11, 159/11 и 122/13), Правилникот за формата, содржината, евиденцијата и начинот на издавање, продол-

жување, обновување и промена на уверението за работа за вршење на воздушен превоз за сопствени потреби 

(„Службен весник на Република Македонија“ бр. 80/13) и Правилникот за формата, содржината, евиденцијата и 

начинот на издавање, продолжување, обновување и промена на уверение за работа за вршење на специјализирани 

услуги со воздухоплов („Службен весник на Република Македонија“ бр. 51/13). 

 

Член 12 

Овој правилник влегува во сила наредниот ден од денот на објавувањето во “Службен весник на Република 

Северна Македонија”. 

 

                   Бр. 10-940/3                                    Директор на Агенцијата 

          24 ноември 2020 година                                   за цивилно воздухопловство, 

                       Скопје                                       Томислав Тунтев, с.р. 

 Жиро-сметка: 300000000188798.   
 Депонент на  Комерцијална банка, АД  – Скопје.  

